Modulu Tres — Interason ku Pulisia di Pontu di Vista
di Pulisia i tanbe di Algen ki Ka Branku

Obijetivus di Dizenpenhu:

. Partisipantis ta konsigi difini kultura i subikultura i ses inpékitu na interason entri pulisia i
sidadon.
. Dipos di es odja un séri di senas kurtu, partisipantis ta konsigi faze lista di krensas, maneras di

pensa, i konportamentus ki ta kontribui pa pirseson di ajentis di pulisia i sidadon antis, duranti i dipos di

ses kontakitu ku kunpanheru.
. Partisipantis ta diskreve ifeitu ki pirseson negativu di interason ku pulisia ten na ajentis i na

sidadon.

. Ifeitus Kultural na Pulisiamentu

A. Kultura ta inklui krensas, valoris, maneras di pensa, konportamentus i kustumis ki ta pasadu di jerason
pa jerason. El ta djuda pa difini kuze ki é un konportamentu normal, o kuze ki é sertu i eradu na menti di
un algen, i manera ki el ta odja konsikuénsias di viola lei.

B. Subikultura di Pulisia.

1. Apizar di ki krensas, valoris, kustumis i konportamentus di kultura en jeral ta influensia-s, ajentis
di pulisia tanbe ta konpartilha un monti di valoris, krensas i kustumis di kultura di pulisia.

2. Di tudu obijetivus di pulisia, kes mas inpurtanti é kontrola krimi i mante un bon kualidadi di vida
dentu di kumunidadi. Pa konsigi kes obijetivu la, es ten ki aplika leis di sosiedadi.

3. Kuza mas inpurtanti Ki ta sipara ajentis di pulisia di sosiedadi é ses otorizason pa prende algen i

pa uza forsa i otus tékinikas pa kontrola konportamentu di sosiedadi.

C. Kulturas pode afeta manera ki pulisia ta odja sidadon i visi-versa. Krensas, atitudis i konportamentus
pode ten un inpékitu negativu na prusesu di konstrui konprenson entri kes dos grupu li. Kes barera
kultural sta dibaxu:

1. Prikonseitu: Un julgamentu o opinion ki nu ta forma antis di nu sabe verdadi, i normalmenti el ta
involve pensamentus negativu sobri grupus di algen.

2. Diskriminason: Kuzas ki nu ta faze pamodi nu ten prikonseitu kéntra un grupu di algen. Manera
ki nu ta mostra-1 é na diferensas ki nu ta faze i disizon ki nu ta toma baziadu na nos prikonseitu.

3. Rasismu: Un krensa ma ten diferensas entri rasas ki ta poi un rasa ta ten mas susesu di ki kel otu;
txeu bes, el ta involve un ideia ma nos rasa é mas midjor di ki kes otu.



I1. Ifeitu Imusional na kes Algen ki Pulisia ta Para

A Txeu ajentis ten difikuldadi na intende inpakitu imusional na kes algen ki es ta para. Pa djuda-s
intende, nu sta aprizenta sidadon ki ta diskreve kes sirkunstansia la ku ses palavra.

B. Kes ifeitu li pode ser mas grandi pa kes algen ki ka branku, pa kes kultura ki ten txeu medu di
pulisia, i pa kes algen ki ka ta intende kuze ki sta pasa.

C. Nu ta ben mostra nhos rizumus di workshop (siminériu) di pulisia ku kumunidadi pa splika ma
ora ki ajentis di pulisia péara algen ki ka branku kela ten senpri un inpékitu forti na ses pirseson di pulisia i
pur isu é senpri mas difisil pa pulisia konsigi kulaborason i informason di ses. Normalmenti, na kel
workshop, sidadon ta papia di manera ki es ta gostaba pa pulisia trataba es, di manera ki pulisia ta trata-s i
di inpékitu imusional ki kel tratamentu ten na es. Pa alguns ajenti, keli é un kuza ki kuazi nunka es ka ten
oportunidadi di odja nen sabe. Pa otus, keli ka ta konvense-s pamodi es sabe ma kes algen ki es ta para ta
viola leis di strada i es ten ki ser paradu. M4, es formason ta mostra ma pulisia ten txeu liberdadi pa disidi
kenha ki es ta para na strada i es ten ki ten konsénsia di razon pamodi ki es skodje un kondutor o otu pa es
manda pa para. Ajentis di pulisia ten ki konxe i intende puder ki prikonseitu rasial inkonsenti ten i ma el
ta afeta disizon ki es ta toma.

I11. Pirseson di Pulisia Ora ki es Para Algen (di Workshop di Pulisia ku
Kumunidadi)

Normalmenti, pulisia ta papia di manera ki es ta gostaba pa es ser tratadu, di manera ki es ta tratadu i di
razon pamodi ki es konporta di un sertu manera ora ki es para algen na strada. Un kuza interesanti é ma
pulisia ku sidadon, tudu kre kel omesmu kuza: ker dizer, ruspetu, pa ka uzadu steridtipus kontra es, i pa
algen intende ses situason. Kes semelhansa la ta djuda pa faze-s intende kunpanheru.

